
Navnîşan

SÎSTEMA RÊVEBERIYA XWESER RIYA 
ÇARESERIYA PIRSGIRÊKÊN SÛRIYÊ YE  

Hevseroka Meclisa Rêveber a MSD’ê Ilham Ehemd piştevaniya xwe ya bi tevgera Siwêda re 
anî ziman û got ku tu têkiliya wan bi tevgera wir re tune ye, lê piştgiriya daxwazên gel dikin. 
Herwiha destnîşan kir ku hikûmeta Şamê hîn di serdema beriya 12 salan de jiyan dike.R-4

Jineolojî Zimanê 
Dilê Heqîqetê 

ye...(1)

Rêber Apo ji bo zanista 
jinê Jineolojiyê wiha 
dibêje;  “Jinolojî dikare ji 
gelek beşên cuda têgînên 
weku teolojî, eskatolojî, 
polîtîkolojî, padagolojî, 
sosyolojî anku ji lojiyan 
zêdetir rastiyê derxe holê. 
Ji ber ku xwezaya jinê ya 
civakbûyînê hem di warê 
fîzîkî û hem jî di warê 
watedayînê de payeke wê 
ya mezin heye”R-2

‘Kiriya xaniyan 
ji sedî 80’ê zêde 

bûye’

Neştecihên bajarê Qamişlo 
diyar kirin ku bilindbûna 
buhaya kiriya xaniyan di 
vê rewşa aborî a zehmet de 
barê ser milê wan girantir 
kiriye, herwiha rêveberên 
nivîsgehên xanûberan jî 
tekez kirin ku ji ber daketina 
nirxê lîreya Sûrî buhayê 
kiriya xaniyan ji sedî 80’ê 
zêde bûye.R-6

Arêz Ferheng di zaroktiya xwe de 
dema dayika wê berhem bi destan 
çêdikirin, li destên dayika xwe dinêrî, 
hînî çêkirina van berheman bû. Ew 
niha bi xwe çenteyên bi neqşên 
cuda çêdike.

Arêz Ferheng a li Helebceyê, di 
rêxistineke taybet de ji bo kesên 
xwedî pêwîstiyên taybet, mamoste-
hiya dersa Ingilîzî dike. Ji derveyî wê 
jî bi karên sinhetê destan mijûl dibe. 
Ev bû 2 sal, ew çenteyên bi neqşên 
cur be cur çêdike û li ser medyaya 
dîjîtal dide nasîn. Xelk gelekî dixwaze 
berhemên wê bikire.
Arêz Ferheng dide zanîn ku destpêkê, 
wê weke mijûliyeke sinehetî dest bi 
karê neqişandinê kiriye û niha jê re 
bûye pîşe: “Ez pir hez dikim ji karê 
neqişandinê, ez dikarim berhemên 
ku çêdikim li gorî werzan amade bi-
kim. Ez cil û berg, çente, pêlîstokên 
zarokan, kel û pelên ciwankariyê 
dineqişînim. Xerîdar, karê min pir 

diecibînin, gelekî dixwazin wan biki-
rin. Bi riya online ez van berheman 
difiroşim.”

Karekî cuda bi neqşên kevin

Arêz Ferheng, hewl dide karekî taybet 
û cuda bike. Ew dibêje, ji bo nasandi-
na berheman medyaya dîjîtal cihekî 
baş e û wiha dipeyive: “Ez berhemên 
xwe di medyaya dîjîtal de didim nasîn 
û daxwazên xerîdaran jî online in. Ji bo 
çêkirina her berhemê, demek pêwîst 
e. Ji ber ku ez hemûyan bi hûrgulî û 
hezkirin çêdikim.”
Arêz Ferheng dide zanîn ku destpêkê ew 
ji dayika xwe hînî sinhetê karên destan 
bûye û ji zarokatiyê ve li destên dayi-
ka xwe dinêrî û wisa hînî neqişandinê 
bûye: “Ez ji dayika xwe fêrî çêkirina 
çente û neqişandina wan bûme, dema 
min li destên dayika xwe dinêrî ez hîn 
dibûm. Min didît ku dikarim karekî cuda 
û xweşik bikim û berhemên cuda bi 
neqşên xwe çêkim.”

Li ser xala dawî ya sînorê navbera 
Bakur, Başûr û Rojhilatê Kurdistanê 
ya li quntara çiyayê Helgurd, golek 
xwezayî ya bi navê Gola Dîndar heye. 
Ev gol bi kenarên xwe yên balkêş, 
bala geştiyar û çiyageran dibe ser 
xwe. Gol di heman demê de mîna 
nexşeya Iraqê ye.
Geştiyarê bi navê Piştîwan Xalid ku 
cara sêyeme serdana Gola Dîndar 
dike axivî û got: “Li quntara Çiyayê 
Helgurd gelek gol hene, yek ji wan 
dişibe nexşeya erdnîgarî ya Iraqê. Ev 
jî bûye sedem ku bala geştiyaran bibe 
ser xwe. Hertim geştiyarên biyanî û 
navxweyî serdana golê dikin.”

Çiyagerê bi navê Yusif Kako jî derbarê 
xwezaya herêmê de dibêje; “Hewaya 
li vê derê gelek xweşe, niha li vir nû 
bihar e û gelek gol lê hene. Ji bo 
vê hertim em berê xwe didin Gola 
Dîndar. Dema mirov ji jor temaşeyê 
golê dike, weke nexşeya Iraqê dikeve 
ber çavê mirov.”
Gola Dîndar, Gomesard, Gomewirg, 
Gola Saqar û Gola Benlîsê ku dike-
vin quntara çiyayê Helgurdê, yek ji 
diyariyên herî xweşik ên xwezaya 
Kurdistanê ne û bala geştiyarana 
dibe ser xwe.

Li Colemêrgê ku gelek gund û 
çiyayên wê weke herêma ewlekariya 
taybet hatiye ragihandin, xelk neçar 
e bi destûr biçin gund û deverên 
bilind. Gundê Anur (Kandilli) yê 
navçeya Gever a Colemêrgê yek 
ji gundên ku ji salên 90’î û vir ve 
zilm lê berdewame.
Xelkê ku di sala 1993’an de ji ber 
zextên dewletê neçar man ji Anurê 
derkevin, vegeriyan gundên xwe. 
Xelkê gund ji ber malên wan xera 
bûbûn demekê dibin konan de 
man, piştre malên xwe ava kirin. Lê 
belê bi giliyên cerdevanên gundên 
derdorê, zexta li ser gundiyan de-
wam dike.
Anûra ku gundê herî bilind ê navçeyê 
ye, şert û mercên erdnîgariyê lê 
dijwar in. Bi barîna berfê re nêzî 6 
mehan ketin û derketin nayê kirin. 
Rêyên bi vîraj metirsiya şimitîna 
axê derdixîne holê. 

Rêya gund çênakin

Jinan diyar kirin ku tevî hemû 
serlêdanan jî rêyên gund bi goti-
na “Hûn PKK’yî ne” nayên çêkirin 

û gotin:”Eger şansê me hebe em 
nexweş nabin” û bal birin ser 
zehmetiyên di mehên zivistanê 
de. Mehnaz Taşdelen anî ziman 
ku dema vegeriyan gundê xwe rû 
bi rûyê pirsgirêkên cidî bûn, lê tevî 
her tiştî jî gundê xwe terk nekirin û 
wiha got: “Dema em nû hatin gund 
ava me ya sereşûştinê tinebû. Niha 
jî mala min ji darên kevn hatiye 
çêkirin, lê dîsa jî niyeta min tine 
ku ji gundê xwe derkevim. Axa me 
ye, ev çiya jî yên me ne, ez ê li ku 
bihêlim û biçim? Bajar û cihên din 
bi qasî gundê min hizûrê nadin min. 
Bi salan em hewil didin ji bo rêya 

gund lê hîn nehatiye çêkirin. Dema 
berf dibare kes nikare derbikeve. 
Piştî berfê  bi 6 mehan em nikarin 
biçin cihekî din. Em ji her derê qut 
bûne. Dema em dipirsin çima rê 
çênakin, dibêjin ‘Hun PKK’yî ne”
Halîme Taşdelen jî diyar kir ku zi-
vistana par dema ew ne li malê 
bûn cerdevan û leşkeran bi hince-
ta “îxbar” heye bi ser malên wan 
de girtine û camên wan û deriyên 
wan şikandine. Halîme Taşdelen, 
diyar kir ku ew tevî her tiştî li gund 
dimînin û got, “yekane daxwaza 
wan rêyên wan bên çêkirin”

Bi barîna berfê re gundî ji dunyayê qut dibinJi dayika xwe hîn bû 
û dewam dike

Gola Dîndar

DILYAR CIZÎRÎ R-4

QSD’Ê PLANA HERÎ 
QIRÊJ A ASTANA TÊK BIR

Nehîr pale R-2

Jin, Jiyan, Azadî

FARÛK SAKIK R-5

Hewldanên Rêber 
Apo yên ji bo aştiyê

Zekî Bedran R-5

Dê yekîtiya Kurd-Ereban 
lîstokan têk bibe

Sudoku: Bersiv 7 Sudoku:Pirs 8 

Çivîk li ser garisê feqîran Bixêriya 
wî dû nagire:
-Pir xizan e; tiştekî wî nîne.
Bizina gurrî ji serê kaniyê 
vedixwe:
-Dema tiştek layîqî kesekî xizan 
neyê dîtin hingê tê gotin.
Bi qûnkişînê ye:
- Qedandineke bi kotekî ye; debara 
bi zorê ye.
Çavê wî li deriyan e: 
- Belengaz e; xizan datînin
- Dema belayek, teşqeleyek tê serê 
feqîran hingê tê gotin.
Dareke wî ya çandî nîne:
- Di vê dinyayê ne xwediyê tiştekî 
ye.
Deh siwar çûn pêşiya rûtekî, bi 
selametî ji nava lepên wan derket.
- Kesê tiştekî wî nebe ti kes belaya 
xwe lê nade.
Dema mirov feqîr dibe li kolanên 
bavê xwe yên kevin digere: 
-Cihê bavê wî berê kolayî

-Feqîr bûye nikare tiştekî bike, ji 
ber wê li pey tiştên kevin dikeve; 
bi tiştên xeyalî dijî; li  dû t iş tên 
beredayî dikeve.
Destê vala, rûye reş:
- Xizanî dibe sedema liberxweketinê.
Destê me nayê ber devê me:
- Rewşa me ya aborî pir xirab e; 
em pir xizan in.
Destê wî teng e: 
- Xizan e; pereyên wî nînin; rewşa 
wî ya aborî nebaş e.
Deve hat bi polekî pol peyda nebû:
- Pereyên me nînin ku em bistînin; 
ji xizanî em nikarin bistînin.
-Dema rewşa yekî ya aborî nebaş 
be û yek jê re bêje filan tişt erzan 
e tu çima nastînî, hingê dibêje
Diyodiyo dike: 
- Rewşa wî ya aborî pir nebaş e; 
belengaz e; pir xizan e; bi xwestin û 
deynkirina ji derdorên xwe debara 
xwe dike.
Dikare mala xwe li pisîkê bike:

- Mirovekî xizan e; tiştek di mala 
wî de nîne. 
Di mala wî de mişk ji nêza dimirin: 
- Pir xizan e; tiştek di mala wî de 
nîne bixwe.
Dû ji kuleka wî naçe: 
- Bi heman wateyê.
Dûvê mişk di mala wî de toz 
nagire:
- Bi heman wateyê.
Dûvê mişk di mala wî de ard 
nagire: 
- Bi heman wateyê.
Feqîr bi feqîran re bizewicin wê 
parsek ji wan çêbin:
- Dema du kesên feqîr karekî tev 
de bikin lê tiştekî bi dest nexin, 
hingê tê gotin.
Feqîr çûn ku xwe bi dar ve bikin, 
dîtin ku dewlemend li hewa li ba 
dibin:
- Şansê feqîran nîne; bextê feqîran 
reş e.

TEV-DEM’ê helwesta piştgiriyê ya bi QSD’ê re silav kir
TEV-DEM′ê helwesta piştevaniya bi QSD′ê re silav kir 
û wiha got: “Divê em piştevanî û hevgirtina xwe ya bi 
zarokên xwe yên QSD′ê re xurtir bikin. Divê em derfetên 
xwe hîna bêtir birêxistin bikin, ji ber ku em nûnertiya 
şoreşa îradeya gelan dikin.”R-3

 ‘Armanca Afaq Almeraa 
pêşxistina hizir û fikrê jinê ye’

Kovara Afaq Elmeraa, kovareke bîrdozî, polîtîk û çandî 
ya jinê ye, her du mehan tê çapkirin û bi dewlemendiya 
quncikên xwe tê nasîn. 
Edîtora Kovara Efaq 
Elmeraa Nêrgiz Ismayîl 
diyar kir ku armanca me 
perwerdekirina jinê ye.R-7

Dewleta Tirk û Biratiya Xwînê 
ya Bi DAIŞ’ê Re!

Armanc yekê  a dewleta Tirk a dagirker jî, 
sazîbûna gelê Kurd têk bibe, hêviya wan a bi 

serkeftinê zeyif bike. Ji 
bo çeteyên wekî DAIŞ, 
El-Nusra û rêxistinên 
din ên cîhadîst cih û 
war peyda bike.R-5

Ayşa Silêman/Qamişlo

Xecê Şen

Jineolojî Zimanê Dilê Heqîqetê ye...(1)
Her heqîqetek ziman û zanis-
teke xwe heye û her ziman jî 
zanistek û heqîqeta xwe heye. 
Dema ku mirov li ser dîroka 
mirovahiyê û pêkhateyên wê 
lêkolîn dike, rûpelên dîrokê 
dixwîne, li sembolên ku di tab-
loyan û peykersazan de hatine 
çêkirin, hestên ku di wêneyên 
wênesazan de hatine hûnandin, 
sembolên nexşên ku di Xalîçeyan 
de hatine nexşandin de dibîne 
mirov heqîqeta hersê têgînan 
baştir fêm dike û dikare li ser 
wan nîqaş û şîroveyan bike. Ji 
ber ku ji dîroka mirovahiyê û 
ta niha ev hersê têgîn weku 
pêşbireke bi hev re beziyan 
e, hevdû afirandine û bûne 
jênegerên hev. Li gorî dem û 
dewranan an jî serdeman çi 
razberî û çi şênberî hebûna 
hevdû di nava xwe de paras-
tine. Carînan ziman bûye dilê 
heqîqetê û rastiya wê bi gelek 
şêweyên cuda di gelek beşên 
civakî yên wek zanist, wêje, 
huner û çanda jiyanî de aniye 
ziman û hewldaye ku hebûna 
heqîqetê şênber bike. Carînan 
jî heqîqet di herikiya jiyana 
gerdûnî ya civaka mirovahiyê 
de ziman watedar kiriye û bi 
razberî be jî hebûna wê afirnadi-
ye û nehiştiye winda bibe. Mirov 
vê hebûnê di Xalîçeyên ku bi 
destê jinan hatine nexşandin, 
peyker-tablo, wênesazî û gelek 
lorîkên dayîkan û fonên muzîkalî 
û hwd. de baştir dibîne. Jixwe 
tam jî ew heqîqeta ku em dibêjin 
an hatiye windakirin, an hatiye 
dizîn an jî hatiye berovajîkirin 
di nav van nexşên Xalîçeyan, 
fon muzîkan, tablo û peykeran 
veşartiye. Anku rastiya heqîqetê 
ya herî xweşik û bedew di vir de 
veşartî maye. Lê her çiqas ne 
bi awayeke şênber, bi awayeke 
razber be jî hebûna heqîqetê 
û dîroka jinan a mirovahiyê bi 
rêya zimanê hunerê hatiye ristin 
û hûnandin. Ev zor girîng e. Ji 
ber vê kedeke pîroz e ku em 
behsa hebûna heqîqet û rastiya 
jiyana mirovahiyê dikin. Jixwe 
tam jî di vê wateyê de mirov 
dikare zanista jîn-jin, jiyan-anku 
Jineolojî weku zimanê vegotina 
heqîqetê pênase bikin. Anku 
her tiştên ku aîdî jinê ne, her 
tiştên xweşik û bedew ku bi fikir, 
hizir û keda jinê ya pîroz hati-
ne çêkirin, piştre jî ji aliyê hiş-
mendiya mêrsalariyê ve hatine 
windakirin, dizîn û berovajîkirin. 
Peywîra Jineolojiyê ya herî se-
reke ew e ku hebûna wê keda 
pîroz şênber bike û biparêze. 
Ji ber vê yekê ye ku em pir bi 
hêsanî dikarin bibêjin ku Jineolojî 
Zimanê Dilê Heqîqetê ye.

Rêber Apo di parêznameya 
xwe ya bi navê “Civaknasiya 
Azadiyê” de ji bo zanista jinê 
Jineolojiyê wiha dibêje; “(Zanis-
ta jinê) Jinolojî dikare ji gelek 
beşên cuda têgînên weku teolojî, 
eskatolojî, polîtîkolojî, padagolojî, 
sosyolojî anku ji lojiyan zêdetir 
rastiyê derxe holê. Ji ber ku 
xwezaya jinê ya civakbûyînê 
hem di warê fîzîkî û hem jî di 
warê watedayînê de payeke wê 
ya mezin heye”. Rp-274.
Herwiha pirtûka bi navê Jineo-
lojiye destpêkê jî ev watedayîna 
zanista jinê wiha pênase kiriye; 
“Ji bo pêşxistin û mezin kiri-
na Jineolojiyê gelek sedemên 
me hene. Ji van yek jî sedemên 
pozîtîf in. Cîhana jinan a ji hêla 
hundirîn ve xwe spartiye poten-
siyeleke xurt ku derxîne holê 
divê li gor pêdiviyên mirovahiyê 
bê parvekirin. Wê demê pêdiviya 
herî lezgînî ev e dibêje; Yan divê 
ruhê jinê vê cîhanê bihûne yan 
jî divê bi ruhê jinê ev cîhan bê 
hûnandin”. Rp-20.   
Bêguman Jineolojî di heman 
demê de di beşên hunerî û 
wêjeyî de jî risteke mezin daye 
ser milê xwe. Xwezaya jinê ya ku 
civaka mirovahiyê pê afirandiye 
û ji aliyê hişemendiya mêrane 
ve di bin tarîtiyê de maye, dê 
dîsa bi ruh bi hest, fikir û keda 
jinê ya felsefeya jin jiyan azadî 
anku zanista jinê Jineolojiyê 
wê ronahî bê afirandin. Hêjayî 
gotinê ye ku ronahiya vê çiroskê 
di gelek beşên çanda jiyana ci-
vaka mirovahiyê yên hunerî û 
jiyanî yên weku Xalîçeyan de tê 
hîskirin. Jixwe tam di vê wateyê 
de mirov dikare pir bi hêsanî 
bibêje ku Jineolojî zimanê vego-
tina dilê heqîqetê ye. Heqîqeta 
her çîrokekê nexşandiye yan 
jî serpêhatiyek û meselokên 
nexşandiye di kodên wê yên 
deq û nexşînan de veşartî ye. 
Weku kurteke bêderî yan jî weku 
sindoqeke bêmifte be. Ji fel-
sefe stêrknasiyê û heta gelek 
beşên zanista jinê, ji wêjeyê, 
hunerê û hetanî giyan, hest û 
jînê di malikên nexşandiye de 
xemilîn e. Em ê jî bi ruh û çiros-
ka Jineolojiyê di kûrahî çîrok û 
kodên Xalîçeyan de biçin.

Ji destpêka ku sedema fikrî û 
jiyarî ya mirovahiyê û ta niha her 
xebat û karên yekemîn hatine 
kirin berî her tiştî di serî de ji bo 
mebesta kar “fikara Nîkî, gotara 
Nîk û kirdara Nîk”ê hatiye di-
yarkirin û li gor wê jî pênaseya 
wî kar û xebatê lê hatiye kirin. 
Anku nav û pênase pîvaneke 
jiyanî ya mirovahiyê ye. Nav û 
pênase di hinek kar û xebatan 
de şênber e û di hinek kar û 
xebatan de jî razber e. Lê dîsa 
jî ew nav û pênase bi şêweyên 
cuda be jî hebûna xwe diyar 
dike û radixe ber çavan. Çand 
û hunera Xalîçeyan jî tişteke 
wisa ye. Mirovên ku ji zimanê 
hest û ramanê Xalîçeyan fêm 

neke û nikaribe wê bixwîne, wê 
tu wateyê nede wan Xalîçeyan 
û wê hew wan weku xemleke 
ya malan, berekî-berikekî yan 
jî kilîmekî ya di bin lingê miro-
van de bimîne. Çima? Ji ber 
ku felsefe, zanist, wêje, huner 
û giyana ku di Xalîçeyan de ha-
tiye hûnandin û xemilandin ta 
niha weku beşekî ya zanistê, 
wêjeyê yan jî hunerê nehatiye 
dîtin û kêm mirovan serê xwe 
li ser vê mijarê êşandine û kêm 
mirovan kiriye mijara nîqaşê. Li 
gor baweriya min di vir de sê 
sedemên girîng hene. 
1-Wêjeya hunera destan weku 
beşeke ya hunera mûzîkalî, 

wênesazî û ji hêla çîrokî ve jî 
weku beşeke ya wêjeyê nayê 
dîtin.
2-Wate û giringiya zanista ku 
di malikên Xalîçeyan de hatine 
neqişkirin nayê zanîn û fêm kirin.
3-Sedema herî sereke jî ji ber 
keda destê jinê ye. Ji ber vê 
yekê weku beşekê zanistê nayê  
dîtin. 
Ji serdema fikrî ya fesefeya 
Mêhrî-Mîtrayî, ji serdema Jiyarî 
(Neolotîk) û ta roja îro, ji xwezayê 
bûye xwezayeke gerdûnî, yên 
ku bûye zimanê dilê heqîqeta 
xwezayê, wê ji xwe re referans 
girtiye, ilm, zanist, fikir-raman û 
giyana xwe li ser ilmê xwezayê 
bi pêş xistiye û xwezaperwerî 

kiriye jin in. Ji ber vê yekê kar û 
xebatên ku li ser felsefe û zanis-
ta xwezaperweriyê û bi dest û 
hestê jinê hatibe kirin û çêkirin, 
weku ew tune be hatiye hesi-
bandin an jî li gor berjewendiyên 
felsefeya mêrperestiyê hatiye 
bikaranîn û bûye malê hişmen-
diya desthilatdar. Lê divê neyê 
jibîrkirin ku dîroka herî mezin û 
watedar a felsefê, zanist, huner, 
wêje dîroka heqîqeta herî wate-
dar di mîtolojiyê de veşartî ye û 
mîtolojiya herî girîng jî di rêzik 
û malikên nexşên Xalîçeyan de 
veşartî ye û taybetî jî di nav û 
kodên wê de xemilîne

 ‘Armanca Afaq Almeraa pêşxistina hizir û fikrê jinê ye’
Kovara Afaq Elmeraa, kovareke bîrdozî, polîtîk û çandî ya jinê ye, her du mehan tê çapkirin û bi dewlemendiya 
quncikên xwe tê nasîn. Edîtora Kovara Efaq Elmeraa Nêrgiz Ismayîl diyar kir ku armanca me perwerdekirina jinê ye. 

Şoreşa 19’ê Tîrmehê destkeftiyên 
zêrîn ji tevahiya gelên herêmê re bi 
xwe re anî, bi taybetî jinê li bakur û 
rojhilatê Sûriyê di tevahiya qadên 
jiyanê de serkeftin bi dest xistin, yek 
ji wan qadên ku jinê roleke mezin di 
pêşxistina wê de lîstin, qade wêjeyî 
bû. Yek ji kovarên ku di nava Şoreşa 
19’ê tîrmehê de hat damezrandin 
û di pêşxistina hişmendiyê jinê de 
roleke berbiçav lîst, kovara Afaq 
Elmeraa bû.
Di derbarê kar û xebatên kovara 
Afaq Almeraa Edîtora kovarê Nêrgiz 
Ismayîl ji rojnameya me re axivî.  
   

Kar û xebatên jinê beriya 
Şoreşa Rojava

Nêrgiz Ismayîl anî ziman ku  herdem 
jin di nav şert û mercên jiyanê de 
mîrateyeke çandî li dû xwe hiştiy û 
wiha got: “Kar û xebatên jinê ne di 
2011`an de  destpêkiriye û pêşketiye, 
lê beriya wê mîrateyeke gelek hêja 
û  mezin heye. Ji salên 1985`an 
heya 1987`an de  ku hîn ji demên  
çapkirina  kovara  Dengê Kurdistan 
hebû,  gelek nivîsên girîng dihatin 
belavkirin di wê demê de ji ber rewşa 
rêjîma Sûrî ya ku ji demokrasiyê û 
wekheviyê dûr bû û her tişt qedexe 
bû, heya çapemenî jî di nav wan 
şert û mrcan de bû.”

Rewşa çapemeniyê di sala 
1990`î de

 Nêrgiz Ismayîl wiha berdewamî da 

axaftina xwe û got : “Di salên 1990`î 
de  di jêrzemînan de  dektîlo hebûn, 
bi rêya wê  dengê Rêber Ebdulah 
Ocalan gava dihat şandin, me dikir 
belavok û li ser kaxezan dinvîsandin, 
mal bi mal bêyî ku kes pê bizanibe 
me belav dikirin. Piştî sala 1990’î  
kovara jinê derket, bi kurdî û erebî 
bû,  navê wê  bi erebî Sewt Elhe-
yat û bi kurdî Dengê Jiyanê  bû, li 
Libnanê dihat çapkirin, herwiha di 
wê demê de kovara sorgul jî hebû  
heta hijmara xwe  li şam, heleb û 
heyanî giha bajarê Qamişlo. Di sala 
2015`an de beşê ku ez gihiştimê 
pirojeyek nû hat pêşkêşkirin ku 
kovarekî bi zimanê kurdî  navê wê 
Asoya jinê, ji 80 rûpelî pêk dihat, 
mihane dihat çapkirin, li kêlekê ko-
vara Sewt Elheyat tenê bi zimanê 
erebî ew jî mihane bê çapkirin, ev 
herdû kovar çapa wa ya yekem di 
24’ê gulana 2015` an de bû.”

Dewlemendiya kovara Afaq 
Elmeraa

Nêrgiz Ismayîl wiha dewamî da axaf-
tina xwe û got: “Naveroka her du 

kovaranên Sewt Alheyat û Asoya 
Jinê, li gor rojeva mehê bû, gotarên 
siyasî, nivîsîn wêjeyî , çandî hemû 
li gorî rojeva wê mehê bû. Piştê 
2016`an heta em gihiştin 
hejmara 16`an piştî wê ji ber ku ji 
navend ji nû  ve dihat avakirin der-
feta nebû. Li ser vê bingehê êdî em 
gihiştin pirojeya ku  Çapemenya Jin 
berê xwe bide avakirin û çapkirina 
kovara  Afaq Elmeraa, ku kovare-
ke her du mehan tê çapkirin ji 132 
rupelan pêk tê, quncikên wê gelek 
dewlemend in, kovareke bîrdozî, 
polîtîk û çandî ye.
 

Kovara Afaq Elmeraa bi zimanê erebî 
tê çapkirin. Her hejmar em mijarekê 
digrin dest, li ser wê mijarê şaxê 
gotaran û nivîsan tên nivîsandin. 
Armanca kovara me ya Afaq Elme-
raa, beriya her tiştî perwedekirina 
jinan e.”  
  

Bandora kovarê li ser jinê 

Nêrgiz Ismayîl wiha pê da çû û got: 
“Eger zanist û pêşxistina jinê tune-
be û jin bi xwe xwe zane neke wê 
nikaribe civakê bi rêxistin bike. Ji 
ber vê yekê pêwîstî hebû  em gavekî 
wisa biavêjin û kovara Afaq Elmeraa 
bi zimanê Erebî çêkin ji ber ku di 
gelek herêmên me de pêkhateyên 
Ereb, Turkman û xiristiyan hene ev 
hemû jî bi zimanê erebî têdighêjin 
û fêm dikin. Ji bo  projeya zimanê 
kurdî di demên pêş de em ê bidin 
ber xwe lê heta niha hejmara me 

ya yekê û duyê ya bi ziman erebî 
hat çap kirin û belav kirin. Em niha 
haziriyên hejmara 3’yan dikin. Ban-
doreke wê ya erênî heye, jin li ku 
be li wê derê perwerdeya xwe li ser 
vê kovarê dibînin. Ji ber ku li her 
derî enternêt nîne û di nav şert û 
mercekî pir zehmet de jiyan dikin 

ji ber vê yekê bi  awayekî kaxez vê 
kovarê çapdikin û heyanî Helebê 
belav dikin û li seranserî bajar û 
gundewarên Sûriya ne tenê bakur 
û rojhilatê sûrî  tê belav kirin.”

 `Rêber Ebdulah Ocelan 
rêhevalê jinê ye`

Edîtora kovara Afaq Elmeraa 
Nêrgiz Ismayîl axaftina xwe wiha  
bi dawî kir û got: “Ev yek ji bo min 
cihê kêfxweşiye û heya niha jî jin 
perwerdeyên xwe bi riya vê kovarê 
dibînin herwiha em haziriya wê di-
kin malpera wê ya dîcîtal çêbikin  ji 
bo kesên ku dikarin wê bişopînin û 
peşdar jî bibin . Afaq Elmeraa ban-
doreke wê ya mezin li civakê heye 
ji ber ku dewlemendiya  quncikên 
wê hene, yek  ji wan Afaq Alhu-
ra her hijmar, mijara ku em digrin 
dest bi dewlemendiya hizir û fikrê 
Rêber Ebdulah Ocelane pêşkêşî  
jinan dikin  ji ber ku ew rêhevalê 
jinê ye,  di quncika me  ya Afaq 
AlFikriyî  gotarê wê divê bi kurdî 
newê nivîsandin  ji ber ku stayla wê 
bi erebiye di vê bi erebî were pa-
rastin  di heman demê de di gotarê 
de cihê çîrok,  helbest , şêwekarî 
û jinên ku tabloyên wan hene ku 
jiyana xwe dinvîsin û mebesta me 
ji vê kotarê ewe ku gava her kes bi 
xwîne ji hemû aliyan sûdê bigrin çi 
ji aliyê fikrî ,dernûnçeyên siyasî û  
armenca me ya sereke zanekirina 
jinê ye, da ku bi karibin milet bi 
rêve bibin.”

Ji Pênûsa Jin

Jin, Jiyan, 
Azadî

Nehîr Pale
Dirûşmeye Jin, Jiyan, Azadî yek ji 
rengê şoreşa Rojava ye. Ev her sê 
peyv di buyerên dîrokî de hatine 
bi kar anîn. Dema ku Gerilayên jin 
jinên Şengalê ji çeteyên DAIŞ`ê 
rizgar dikirin, li Kobanê dema 
Şervanên YPJ`ê li hemberî çeteyên 
DAIŞ`ê li ber xwe didan û li Îranê 
jî jin bi vê dirûşmeyê li dijî rejîma 
Îranê serî hilda.
Di navbera van her sê peyvan de 
girêdaneke diyalektîk û manewî ya 
xurt heye.Rêber APO di destpêka 
têkoşîna xwe ya li hemberî civaka 
cinsiyetparêz girêdana jin a bi jiyan 
û azadiyê ve da îfade kirin. Jin tevlî 
Tevgera Azadiyê bûn, ji guru-
pa destpêke ya avakirina PKK`ê 
ciyê xwe di nava xebatê de girtin, 
artêşbûna jin hat îlankirin û her 
çû jinê aliyê rêxistinî û leşkerî ve 
rêxistinkirina xwe hîn zêdetir ber-
fereh kir. Rêber APO dema dîrok ji 
nûve nivîsand jina ku şikestî bû ji 
nûve vejîn bû. Pîrozbahiya jin a ku 
bi zorê jê girtibûn, êdî bi têkoşînê 
re lê vedigere. Bi vê têkoşînê 
pêşeroj, roja îro û paşeroj tê 
nîvsandin. Jinên ku şehîd bûne, yên 
ev zêdetirî 30 salin di girtîgehên 
dewleta Tirk a dagirker de ne û 
yên îro di têkoşîna xwe de berde-
wam dikin şervanên vê dirûşmê ne. 
Bi keda wan girêdana Jin, Jiyan, 
Azadî tê xurt kirin û bi wate dibe. 
Êdî dirûşmeya Jin, Jiyan, Azadî 
cîhanî bûye. Li Ewrûpayê di gelek 
kongre, komcivîn, konferans û 
çalakiyên jin de ev dirûşme hatiye 
gotin. Li Rojhilata Navîn têkoşîna 
tevger û rêxistinên jin berdewam 
dikin. Ji bo jiyana azad daxwaza 
xwe tînin ziman û hewl didin ji 
hemû pirsgirêkên jin re bibin hêza 
çareseriyê. 
Civaka cinsiyetparêz nêrandina xwe 
ya li ser jin nade guhertin, her ku 
neslekî nû tê li ser zîhniyeta neslê 
berî xwe mezin dibe. Bi heman 
rêbaz û ferasetan nêzî jin dibin. Jin 
fêrkirine ku li beramberî zîhniyeta 
mêr û civaka cinsiyetparêz bigrî, 
dawî li jiyana xwe bîne, ne xwedî 
hedef be, ji her tiştî dûr be û tenê 
xizmeta mêr bike û zarokan bîne. 
Niha têkoşîna jin a ji bo guhertinê 
û buyîna hêza çareseriyê berferehtir 
bûye. 
Têkoşîna jin êdî îfadeya xwe bi go-
tina Jin, Jiyan, Azadî dike. Bi wextê 
re wê jin dev ji rêbazên ku îfadeya 
mirin û radestbûnê dikin, berd in. 
Piştî şehadeta Jîna Emînî jinên serî 
di bin silogana Jin, Jiyan,Azadî de 
rakirin, rastî lêdan, girtin û kuştinê 
hatin. Bi dehan jin birîndar û şehîd 
bûn. Rejîma Îranê ji bo serhildanan 
lewaz bikin, gelek şagirtên jin bi 
riya dibistanan jehrî kirin. Dîsa jî 
li Rojhilatê Kurdistanê û Îranê jinê 
xwe paşve neda û berdewam dike.   
Peyvên Jin, Jiyan, Azadî alternatîfa 
gotinên bê exlaqî yên li hemberî jin 
têne bikaranîn. Her ji bo jinê hatiye 
gotin ku ew şeytane, fitnê dixe 
navbera civakê de û ji bo civakê 
bûye bar û pirsgirêk. Bi hezaran 
jin ji bo parastina welat canê xwe 
feda kirine, koletî nepejirandine û 
li hemberî dijminê xwe bûne xwedî 
helwest, dema ku xwestine xwe ji 
aliyê fikrî û kesayetî ve pêşbixînin 
hatine kuştin. Zilamê desthilatdar û 
civaka cinsiyetparêz destûr nedane 
ku dîroka jin were nivîsandin û 
dîroka heyî jî li gorî berjewendiyên 
xwe nivisîne. Bi gotina Jin, Ji-
yan, Azadî re dîroka jin ji nûve 
tê nivîsandin û zîhniyeta civaka 
cinsiyetparêz tê guhertin. 

Bi dengê xwe Kurdeyatiya xwe diparêze
Ruha ya 13 salî bi dengê xwe yê 
zîz û stranên neteweyî derdora 
xwe kêfxweş dike. Bi wê temenê 
xwe yê biçûk, dixwaze behreya 
xwe ser bixe.

Ruha Osman ya 13 salî ji gundê 
Maratê yê girêdayî navenda Efrînê 
ya dagirkirî ye, di 6 saliyê xwe de 
dest bi stranbêjiyê kir. Di wê demê 
de beşdarî mîhrîcanên ku li dibis-
tanan dihatin lidarxistin dibû.
Strana “De tu rabe Mervano” 
yekemîn strana Ruha ye ku di dibista-
na xwe de li pêş heval û mamosteyên 
xwe gotiye. Derdora wê ji dengê wê 
pir hez kir. Bi vê yekê Ruha zêdetir 
teşwîq bû ku stranên din bibêje.
Rola malbatê di pêşxistina behreyên 
zarokan de mezin e, ji ber wê dayîka 
Ruha piştgiriya keça xwe kir da ku 
benda tirsê û fedîbûnê ji pêşiya xwe 
rake û bikare li her derê bistrê û 
dengê xwe bighîne kesên din.  

Dengê wê li stranên 
neteweyî tê

Gava yekemîn li pêşiya Ruha, ez-
berkriina stranên neteweyî bû. Bi 
wê re derbasî qada stranbêjiyê bû. 
Ruha bi dengê xwe yê bi hêz û zîz, 
karî ev cure stranan bêje. Ji xwe 
ev terzê stranan li gorî sitîlê wê ye.
Ruha, berovajî zarokên di temenê 
wê de yan jî yên jê mezintir e, dûrî 
tevahî alavên elektronîk e. Dema 

xwe bi perwerdekirina dengê xwe 
û xwendinê derbas dike.
Beriya dagirkirina bajarê wê Efrînê, 
Ruhaya eleqedariyeke wisa me-
zin wernegirt, ji ber ku tenê tev li 
mîhrîcanên dibistana xwe dibû.

Xebata li ser başkirina deng

Piştî koçberiya ji Efrînê, Ruha di 
2019`an de tev li Navenda Cemîl 
Horo ya Çand û Hunerê ya Helebê 
bû. Wê jî bi awayekî erênî bandor 

kir ku dengê xwe bi derdorê bide 
nasîn.
Ruha beşdarî gelek şahiyên li taxên 
Şêxmeqsûd û Eşrefiyê bû. Guhdar 
jî heyrana dengê wê dibûn.

‘Ez ê tenê stranên li ser 
kurdeyatiyê bibêjim`

Ruha deyndarê dayika xwe ye ku 
ji zarokatiya wê hewl da behreya 
wê geş bike û bi pêş bixe û wiha 
got: “Min cesareta stranbêjiyê li 
mal, dibistan, cihên giştî, ji dayika 
xwe wergirt. Ez ê wê piştgiriyê lê 
vegerînim dema di pêşerojê de bibim 
stranbêjeke navdar ku tenê stranên 
girêdayî Kurdeyatiya xwe bêjim.”
Ruha stranên neteweyî dibêje û 
giringiyê didiyê, têkildarî vê yekê 
jî dibêje: “Dema stranek li ser Rêber 
Abdullah Ocalan, gerîla yan jî Efrînê 
be, bi lez jiber dikim û distirêm. Ev 
stran dihêlin ez netewebûyîn û aza-

diya xwe hîs bikim. Li aliyekî din jî 
ruhê neteweyî li gel guhdarvanan 
xurt dike.”

`Em ê azadiya fîzîkî ya rêbertî 
bi hunerê jî pêk bînin`

Yek ji stranên Ruha, `Hevalê min 
can` e. Ew stran ji bo Ruha taybet 
e. Ji ber ku ew stran hevrêyê wê 
yê zarokatiyê, şehîd Cûdî Amanos 
tîne bîra wê ku di 12`yê Tîrmeha 
2022`yan de şehîd bû.
Ji ber ku Ruha ji biçûkahiya xwe ve 
xwedî rihekî neteweyî ye, di dawiyê 
de wiha got: “Ne tenê di aliyê leşkerî 
û siyasî de lê belê bi hunerê jî em 
ê azadiya fîzîkî ya Rêberê xwe pêk 
bînin. Ez ê her tim bi geng û awazên 
xwe çand û zimanê xwe biparêzim û 
pêşbêxim. Herweha ji bona azadiya 
Rêber Apo ya fîzîkî jî em amedene 
ku her tiştî bikin.

Aştiya bi zimanê şer
Piştî şerê Cîhanê yê Duyemîn, ku cîhan ber bi karesatê ve kişand, şer qet neqediya û bi sed hezaran mirovan jiyana xwe ji dest dan 
û birîndar bûn, welat û axa xwe di şer de windakirin. Ji bona vê yekê 1’ê Îlonê wekî roja têkoşîna aşitiyê û “Roja Aşitiya Cîhanê” 
hatiye qebûl kirin.

Di 1`ê îlona sala 1939`an de artêşa 
alman di bin serkêşiya Hitler de 
Poloniya dagirkir û şerê cîhanê 
yê duyemîn dest pê kir, ku bû se-
dema mirima 50 melyon mirovî. 
Şer çawa ku di 1`ê Îlonê de dest 
pê kir herwiha di heman rojê de 
di sala 1945`an de bi dawî bû. 
Piştî bidawîbûna şer, Konseya 
Ewlekariyê Ya Netewên Yekbûyî 
ji bo ku carek din şer destpêneke 
û aştiyek gerdûnî pêk were, 1`ê 
Îlonê wek roja aştiya cîhanê îlan 
kir.  Lê tevî ku ev 42 sal li ser vê 
rojê re derbas bûne jî, lê heya niha 
şer, kuştin, wêrankirin û komkojî bi 
çavgirtin û bêdengiyeke navnetewî  
berdewam in. Derbarê roja aştiya 
cîhanê de Avîn Cimha rêvebera 
Komeleya Mafê Mirovan ya cizîrê 
wiha ji rojnameya me re axivî. 

“şer û aştî bi hev re dimeşin”

Avîn cimha Rêvebere Komeleya 
Mafê Mirovan ya cizîrê bi bone-

ya salvegera roja aştiya cîhanê 
diyarkir ku: Ji destpêka jiyanê 
ve şer û aştî bi hevre dimeşin 
û weha got: Pêşketina jiyanê li 
ser tekoşînê ava dibe, ji ber wê 
em dikarin bêjin ku aşitî û şer bi 
hev re girêdayî ye. Gelek caran 
ji bo ku mirov bighêje aştiyê ne-
çare ku şer bike, lê mixabin şer 
ji bona berjewendî û desthilatiyê 
tê bi kar anîn. Di piraniya  şeran 
de qurbanî zêde dibûn û bi taybet 
jî piştî şerê cîhanê yê duyemîn 
netewên yekbûyî, dewletên sereke 
li hev civiyan û biryar girtin ku 
zagonên ji bona binpêkirina mafên 
mirovan û bi dawîkirina şeran big-
rin. Ji ber vê yekê jî hevpeymana 

Mafên Mirovan hat hazirkirin. Çi 
kesên ku li ser wê îmze dikirin, 
cihê xwe di Netewên Yekbûyî de 
digirtin û çi dewleta ku cihê xwe di 
wir de bibîne tê parestin. Lê milet 
tevde ne dewletin, ji ber vê yekê 
jî her û her şerê hundrîn di her 
dewletekê de berdewam e. Ji ber 
vê sedemê jî şer û aştî bi hev re 
dimeşin. Netew aşîtiyê dixwazin lê 
dewlet her tim dixwazin desthilatiya 
xwe biparêzin û berdewam bikin. 

“Şer derencama 
desthitadariyê ye”

Avîn Cimha balkişand  ser 
kiryarên dewletên desthiladar û 
wiha li axeftinên xwe zêdekir û 
got:” Şerê Sûriyê jî di derencama 
destihlatdariyê de rûda. Desthilati-
ya ku di hindirê xwe de tu pîvanên 
demukrasiyê û azadiyê pêkneanîn 
û xwest ku bi hişmendiya yek ne-
tew, yek ziman û yek al pêk bîne û 
ev yek bû sedema ku şer, pevçûn 

û aloziya Sûriyê destpêbike. Sûriyê 
jî mîna hişmendiya tirkiyê herdem 
dixwaze ku dengê Şoreşa kurdan 
vemrîne. Ji kobanê heya Dêrik ji 
xwe re kirin armanc û Idlib, Izaz, 
Cerablus jî ji xwe re kirin destek 
û alîkarî dan çeteyan ji bo ku cihê 

xwe di herêmê de bigrin. Lê li gor 
hevpeymana netewên yekbûyî ev 
yek dagirkirine. Dewleta ku bê 
sûc êrîşî dewleteke din bike ev 
dibe dagirkirin, mîna dewleta Tirk 
a dagirker bi navê parestine sînorê 

xwe gelek herêmên kurdistanê da-
girkirin û armancên xwe li deverên 
mîna Efrîn, Serêkaniyê û Girêsipî 
pêk anîn.”
Avîn Cimha rêvebera Komeleya 
Mafê Mirovan ya cizîrê dawî li 
axafyinên xwe anî û wiha got:” Her 
şer û tekoşînên ku çêdibin pêwîste 
di bin xizmeta aştî û hebûna mi-
rovan de be. Lê dema ku ev yek 
berovajî dibe binpêkirinên mafên 
mirovan, her tim derdikevin û zêde 
dibin. Qirkirina miletan dibe ar-
mancek ji van kesên desthilatda 
re, ji ber vê yekê jî em dibêjin ku 
gerek ku hemû kar û xebatê me ji 
bona aşityê be. Şer û aştî herdem 
tundiyê avadike, lê dema tu daxaza 
hebûna xwe  di milê qanûnê de 
bike, heger encam kêm be jî lê 
pêwîste ku hewildan her tim hebin. 
Herweha tiştê ku bi şeran tê birin, 
bi şera jî tê vegerandin. Lê tiştê 
ku bi qanûnê  tê standin, mirov 
dikare bi qanûnan wê biparêze.”

TEV-DEM’ê helwesta piştgiriyê ya bi QSD’ê re silav kir

‘Rêxistinkirina Civaka Êzidî Misogeriya 
Têkbirina Komkojiyê Ye’

Li Efrînê  sûcên dijmirovî  
didomin‘Kiriya xaniyan ji sedî 80’ê zêde bûye’

TEV-DEM′ê helwesta piştevaniya bi QSD′ê re silav kir û wiha got: “Divê em piştevanî û hevgirtina xwe ya bi zarokên xwe yên 
QSD′ê re xurtir bikin. Divê em derfetên xwe hîna bêtir birêxistin bikin, ji ber ku em nûnertiya şoreşa îradeya gelan dikin.”

Tevgera Civaka Demokratîk (TEV-
DEM) têkildarî operasyona ̀ Xurt-
kirina Ewlehiyê` de daxuyaniyeke 
nivîskî weşand.
TEV-DEM`ê destnîşan kir ku per-
gal dixwazin nakokiyên mezhebî 
û neteweyî biafirînin da ku tirsê 
belav bikin, îstiqrara herêmê têk 
bibin û herêmê veguherînin qa-
deke agir. TEV-DEM`ê got, xema 
van pergalan ew e ku bi rêbaza 
siyaseta osmaniya nû, siyaseta 
terora DAIŞ`ê û feraseta çeteyan 
ser bixin ku ji faşîmza Tirk hatiye 
girtin.
Di dewama daxuyaniyê de hate 
gotin: ̀ `Siyaseta komployî ne ji îro 
ve ye, lê ji demeke dirêj ve anku 
di civînên çaralî yên li Astanayê 
de hatiye sazkirin. Tevgerên van 
pergalan hemaheng in. Rejîma 
Sûriyeyê û rejîma Îran hemû gira-
niya xwe dane herêma Dêrazorê 
da ku dest deynin ser. Xeyalê 

rejîma Îranê ew e ku xwe bighîne 
Dêrazorê da ku qada hegemoni-
ya xwe fireh bike. Dewleta Tirk a 
dagirker jî êrişên xwe yên hova-
ne yên bi çekên giran û balafirên 
şer ên bê mirov li ser herêmên 
me zêdetir kiriye û erebeyan dike 
hedef. Di encama van êrişan de 
hejmareke sivîl şehîd bû birîndar 
bûn. Di êrişa li Minbicê de 4 zarok 
şehîd bûn. Armanc ji van êriş û 

siyasetên hevpar ew e ku herêmê 
ber bi lîstokên karesatî ve bikişînin, 
herêmê bikin qada şer û bibe nuq-
teya firehbûna ber bi herêmên din 
ve. Di heman demê de dixwazin bi 
van êriş û siyasetn aştiya navxweyî 
têk bibin, îstiqrara herêmê bidawî 
bikin, hevgirtiya gelan xirab bikin 
û binsaziya herêmê wêran bikin. 
Pergalên navborî sûdê ji bûyerên 
rû daye, digirin da ku veguherînin 

şerekî daîmî, di encamê de vegera 
DAIŞ`ê hêsan bibe ku operasyonên 
qirkirinê li dijî gelê herêmê pêk 
bînin, demgorafiya herêmê bi-
guherin û çeteyan bi cih bikin, 
rola îradeya gelên berxwedêr têk 
bibin.``
Têkildarî operasyona `Xurtkirina 
Ewlehiyê` de jî hate gotin, ji ber 
helwestên nîştimanî û exlaqî yên 
QSD`ê, rêxistinbûn û zîrekbûna 
şervanên wan, hewldanên qirêj ên 
pergalên serdest hatin têkbirin. Vê 
helwestê jî hêz û israr da tevahî 
eşîrên herêmê  û pêkhteyên wê  
ku destek û piştgirî dan QSD`ê. 
QSD`ê ji bo zarokên vê herêmê 
berdêlên mezin da û jiyana bi 
sedhezaran ji mirinê rizgar kir.”
TEV-DEM`ê berxwedana lehengî 
ya QSD`ê û şervanên wê pîroz 
kir, sersaxî ji malbatên şehîdan 
re xwest û ji tevahî birîndaran re 
şîfaya lezgîn xwest.

Di dawiya daxuyaniyê de hate go-
tin: “Em helwesta exalqî û nîştimanî 
ya tevahî birayên eşîrên Ereb û 
Kurd, tevahî saziyên civaka sivîl, 
partiyên siyasî û rêxistinên ciwan û 
jinan silav kir ku îsbat kir ev ne şerê 
Kurd û Ereban e, îsbata vê yekê 
ev e; yên ku li hemberî komploya 
fitneyî li ber xwe dan û şehîd bûn,  
zarokên Kurd û Ereb in. Li ser vê 
bingehê divê em baş bizanibin ku 
komployeke mezin li dijî îradeya 
me heye. Divê em hevgirtina xwe 
ya bi zarokên xwe yên QSD`ê re 
xurtir bikin û piştevaniyê mezintir 
bikin. Divê em derfetên xwe hîna 
bêtir birêxistin bikin, ji ber ku em 
nûnertiya şoreşa îradeya gelan 
dikin. Mîsyon û berpirsyariyên me 
yên li hemberî nirx û destkeftiyên 
me mezin in. Me bi hêviyê dest pê 
kir û em ê bi hêviyê bi serkevin.”

Bi dirûşmeya ‘Rêxistinkirina Ci-
vaka ÊzIdî Misogeriya Têkbirina 
Komkojiyê Ye’ Yekîtiya ÊzIdiyên 
Efrînê li herêma Şehbayê Panêlek 
derbarê Ola ÊzIdî û girîngiya 
rêxistinkirina wê bi fikrê Rêber 
Apo, lidarxist. Hevserokê Yeki-
tiya Êzîdiyan Silêman Cafer anî 
ziman ku wan xwest bi riya vê 
panêlê ola Êzidî bidin naskirin.

Di 4 ê Îlonê de li herêma Şehbayê 
ji aliyê Yekîtiya Êzidiyên Efrînê 
ve panêlek di bin dirûşmeya 
‘Rêxistinkirina civaka Êzidî mi-
sogeriya têkbirina komkûjiyê ye’ 
hat orgenîzekirin, komxebat li ser 
du mijaran hat nîqaşkirin, xala 
yekemîn; koka ola Êzidî û wayteya 
wê û ya duyemîn Êzdiyatî di bin 
saya Ocalanîzmê de.
Ola êzidî yek ji olên herî kevnar 
di dîroka mirovahiyê de ye û di 
seranserî dîrokê de rastî qirkirinên 
zayendî hatiye. Heyanî niha di 
73 fermanan re ji aliyê olperest 
û netewperestan hatine. Herî dawî 
di 2014’an li Şengalê ji aliyê Te-
rora DAÎŞ’ê rastî qirkirinê hatin. 
Lê bi tekoşîna şervanên azadiya 
Kurdistanê Şengal hat rizgarkirin.
Têkildarî danasîna ola êzidî û 
girîngiya rêxistinbûna wan di bin 
fikirên Rêber Apo de hevserokê 
Yekîtiya Êzidiyan ya Efrînê Silêman 
Cafer ji rojnameya me re axivî.
Silêman destpêkê de anî ziman 

ku armanca wan ji vê komxebatê 
danasîna ola Êzidî ji kesên ku ola 
êzidî nas nekirine û wiha got: 
“Di van demên heyî de bi rastî 
pêwîstiya me bi rêxistinkirina kom-
xebateke vî awayî heye. Mixabin 
rûxmî ku ola Êzîdî yek ji olên herî 
kevnar di dîroka mirovahiyê de 
ye, di sedsala 21’emîn de em hîn 
dibînin ku hin kes û civak hene 
ola Êzidiyan nas nakin. Arman-
ca me ew e ku em vê olê bidin 
pênasekirin û naskirin. Ola Êzidî 
olekî çawa ye, dîrok çawa nêz vê 
gelî bûye û niha gihîştine çi astê.”

‘Li ser esasê aşîtî, wekhevî û 
hezkirinê hatiye avakirin’

Silêman diyar kir ku ola Êzidî ji 
aliyê hin ol û netewan ve şaş ha-
tiye destgirtin û wiha domand: 
“Ola Êzidî olekî xwedî dîrok û 
hebûneke kevnar e, olekî xwedî 
pîvan û rêgezên exlaqî yên civakê 
ye. Ola Êzidî li ser esasê aşîtî, 
wekhevî û hezkirinê hatiye ava-
kirin. tu destwerdan li olên xwe-
da nakin û tu ol înkar nekirine. 

Dikarin bi hemû olên xweda re li 
ser esasê hezkirin û wekheviyê 
jiyan bikin. Di heman demê de li 
hember qirkirinên ku di derheqê 
ola Êzidî de tên kirin erka me ye 
ku em civaka xwe  biparêzin û 
weke ku tavahî ol bi aramî jiyan 
dikin em jî vê jiyanê heq dikin. 
Lê ola êzîdî ji laiyê hin ol û nete-
wan ve şaş hatiye pênasekirin û 
nêzîkatiyên wan şaş in.”

‘Bi saya Rêber Apo gelê Êzidî 
xwe ji pencên qirkirinê rizgar kir’

Silêman di dawiya axaftina xwe de 
ev anî ziman “Rêber Apo Êzidiyatî 
parastin û jiyaneke aram bû para 
me û wiha domand: “Bi fikrê Rêber 
Apo gelê êzidî xwe birêxistin kir 
û ji pencên qirkirinê xilas kir. Bi 
vê felsefê re gelê ÊzIdî di korahi-
ya îdeolojiya Rêber Apo de xwe 
birêxistin kirin û  bûn xwedî ji-
yaneke aram û ewle. Ji roja ku 
Xweseriya Demokratîk hatiye ava-
kirin gelê Êzidî weke hemû ol û 
pêkhateyan bû xwedî hebûneke 
ku wê neyê înkar kirin û qirkirin.”

Artêşa Tirk a dagirker û çeteyên 
wê di meha Tebaxa borî de jê 
6 jin, 62 welatî revandin û 4 
avahiyên mêtingeriyê bi hevka-
riya rêxistinên îxwanî ava kirin.

Artêşa Tirk a dagirker û çeteyên 
wê sûcên xwe yên li dijî niştecihên 
resen ên kantona Efrîna dagirkirî 
yên revandin, kuştin, tecawizkirin, 
guhertina demografiyê û birîna 
daran li ber çavê cîhanê didomînin.
Rêxistina Mafên Mirovan a Efrîn 
– Sûriye da zanîn ku di meha Te-
baxa borî de welatiyê bi navê Elî 
Nûrî (65) yê ji gundê Anqelê yê 
navçeya Şiyê ya Efrîna dagirkirî 
hat qetilkirin.
Dema ku Elî Nûrî li motorsîklêta 
xwe li ser rêya Şiyê – Anqelê siwar 
bûbû, erebeyeke çeteyên “Emşat” 
pêl wî kir.

62 welatî hatin revandin

Dewleta Tirk a dagirker û çeteyên 
wê 62 welatî ji nav wan 6 jin re-
vandin, yek ji wan jinan ji aliyê 
çeteyan ve rastî tecawizkirinê hat.
Rêxistinê da zanîn ku piraniya 
kesên revandî ji wan welatiyên 
ku bi sozên derewîn ên ENKS’ê 
bawer kirine û nû li Efrînê vegerîne.
Her wiha, dewleta Tirk a dagir-
ker û çeteyên wê û niştecihên 
biyanî 450 darên kantonê ji bo 
bikin êzing birîn, bi deh hezaran 
hîktarên zeviyên çandiniyê û da-
ristan jî şewitandin.

4 avahiyên mitîngeriyê hatin 
avakirin

Dewleta Tirk a dagirker di çarço-
veya guhertina demografiya Efrînê 
de, di meha Tebaxa borî de avahi-
yeke mêtingeriyê bi navê “Ehil El 
Xêr” bi hevkariya rêxistinên “Se-
wasiye” û “Saziya Pêşxistina Civakî 
û Piştgiriya Mirovan a Navneteweyî 
(SDI)” li nêzî gundê Keferûmê yê 
navçeya Şera ava kir û dest bi 
bicihkirina malbatên çeteyan tê 
de kir. Di mêtingehê de 100 avahî 
hatine avakirin.
Dewleta Tirk a dagirker avahiyeke 
mêtingeriyê ya nû li nêzî gundê 
Xezewiyê yê navçeya Şêrewa bi 
hevkariya rêxistinên Kendava Ere-
ban ava kir û hejmara avahiyên 
tê de nehat zanîn.
Li bakurê mêtingeha Kiwêt Rehmê 
ya li navçeya Cindirêsê mêtingehek 
ava kir. Li nêzî gundê Miryemînê 
yê navçeya Şêrawayê avahiyeke 
din a mêtingeriyê ava kir.
Li gor çavdêran, dewleta Tirk a 
dagirker sûcên xwe bi awayekî 
hovane li dijî niştecihên resen ên 
kantona Efrîna dagirkirî didomîne, 
bi armanca ku wan bitirsîne û koç-
ber bike û guhertina demografiyê 
li kantonê pêk bîne. ANHA

Neştecihên bajarê Qamişlo 
diyar kirin ku bilindbûna buhaya 
kiriya xaniyan di vê rewşa aborî 
a zehmet de barê ser milê 
wan girantir kiriye, herwiha 
rêveberên nivîsgehên xanûberan 
jî tekez kirin ku ji ber daketina 
nirxê lîreya Sûrî buhayê kiriya 
xaniyan ji sedî 80’ê zêde bûye.

Bi derbasbûna 12 salan di ser 
destpêkirina kirîza Sûriyê re û 
nedîtina çareseriyekê, aboriya 
vî welatî ji sedî 70 têk çûye û 
nirxên lîreya Sûrî beramberî dolarê 
Emêrkî zêde daketie, di edema niha 
de 1 dolar dike 16 hezar lîreyên 
Sûrî. Daketina nerxên lîreya Sûrî 
bandoreke neynî li rewşa aborî ya 
tevahiya Sûriyê kir, ji bo debara 
jiyanê jî, welatî pir zehmetiyan 
dikşîne. Hermên bakur û rojhilatê 
wekî tevahiya Sûriyê di rewşeke 
aborî a zehmet de derbas dibe, 
ji ber wê jî welatî di milê aborî 
de pir zehmetiyan dibînin, yek ji 
aliyên ku welatî ji ber zehmetyan 
dikşînin jî, buhayê kiriya xaniyan 
e, bi daketina nirxên lîriya Sûrî 
kiriya xaniyan jî zêde bilind bûye, 
ev yek barê li ser milê welatiyan 
girantir dike. 
Derbarê bilindbûna buhayê ki-
riya xaniyan, niştecihên bajarê 
Qamişlo, rêveberên Nivîsgehên 
û rêveberê Yekîtiya Nivîsgehên 
Xanûberan ya bajarê Qamişlo ji 
rojnama me re axivîn.
Welatiya bi navê Kewser Xidir ya 46 

salî, diyar kir ku bilindbûna buhayê 
kiriya xaniyan barê ser milê wan 
girantir kiriye û wiha got: “Tevî ku 
rewşa min ya tendûrstî ne başe jî, 
ji bo debarê jiyana malbata xwe 
ez neçarim ku kar bikim, lê tişta 
ku herî zêde barê me giran dike 
jî, kiriya xanî ye. Xaniyê ku em 
tê de ne kiriya wî 5 dolare, ev jî 
pir buhaye. Ji ber wê jî em gelek 
zehmetiyan dibînin heya em kiriya 
xanî peyda dikin, li kêleka wê jî 
buhayê her tiştî bilind bûye, em 
bi van bi mûçeyên xwe nikarin 
debara jiyana xwe bikin.”
Kewser Xidir di dawiya axaftina 
xwe de banga daxistina kiriya xa-
niya kir û wiha got: “Daxwaza min 
ji bo xwediyê xaniyan ku kiriya 
xwe hinekî kêm bikin û alîkariya 
welatiyan bikin.”
    

‘Kiriya xaniyan di navbera 50 
û 100 dolarî de ye’

Di heman çarçoveyê de, yek ji 
rêveberên Nivîsgehên Xanûberan 

yên bajarê Qamişlo  ku bi navê 
Hejar Cuma ye diyar kir ku welatî 
ji ber bihabûna kiriya xaniyan 
êşeke mezin dibînin û wiha got: 
“Ev rewşa aborî ya zehmet  ku 
îro li bakur û rojhilatê Sûriyê û li 
tevahiya Sûriyê heye, zehmetiyên 
welatiyan zêdetir dike. Niha kiriya 
xaniyan di navbera 50 û 100 dolarî 
de ye, ev jî ji bo welatiyan pir gi-
rane. Ji ber ku rewşa herêmên 

bakur û rojhilatê Sûriyê ji rewşa 
herêmên din yên Sûriyê baştire, 
gelek kes ji devrên din yên Sûriyê 
berê xwe dan bajarên mezin yên 
bakur û rojhilatê Sûriyê, vê yekê 
jî hişt ku peydakirina xaniyên kirê 

pir zehmet bibe.

 ‘Divê Hemû Nivîsgehên 
Xanûberan li gorî 

zagonan bin’

Cuma di berdewamiya axaftina 
wiha got: “Divê tevahiya nivîsgehên 
xanûberan li gorî biryaran kar û 
xebatên xwe bikin. Ji ber ku di 
dema niha de, hin nivîsgeh hene 
ku ne lo gorî biryaran kar diin , 
divê li ser vê yekê jî bê sekinan-
din. Zagonên  ofîsên xanûberan 
hene, divê hemû xanûber li ser 
van zagonan kar û xebat bikin, 
dema ku xanî bê kirêkirin şahid 
û kaxez bi fermî bê çêkirin. “

‘Çareserî ji bûhabona kiriya 
xaniyan re divê’ 

Hecar Macid Cuma axaftina xwe 
wiha qedanid: “Em bi hêvî ne ku 
çareserîk ji bûhabona kiriya xani-
yan re di demek nêz de bê dîtin 
û bangewaziya me ji bo tevahî 
xwediyê xaniyan ku di demeke 
wiha zehmet de bi wijdanê xwe 
kar bikin, ji ber pirî malên ku xani-

yan kirê dikin koçberin, hewçedarî 
malane.”

‘Nivîsgehên ku li gorî 
zagonan kar nekin wê werin 

çezakirin’

Li ser heman mijarê rêveberê 
Yekîtiya Nivîsgeha Xanûberan ya 
bajarê Qamişlo Şêxmûs Mihemed 
diyar kir ku ji bo rêxstinkirina hemû 
Nivîsgehên Xanûberan, Yekîtiya 
Xanûberan hat avakirin û wiha 
got: “Di sala 2014`an de ji aliyê 
Rêveberiya Xweser ve Yekîtî hat 
avakirin. Bi armanca girêdana 
tevahî Nivîsgehên xanûberan yê 
bajarê Qamişlo û li gorî zagonan 
kar û xebatan bike. Ji bo kêmasiyê 
ku derkevin bên çareserkirin, her-
wiha dema ku gaziyên kirêçiyan li 
ser xwediyê xaniyan jî hebe em li 
ser radiwestin, ji xwe di derbarê 
bûhabûna xaniyan de jî em hewl 
didin ku çareseriyekê jêr deyinin, 
di heman demê de kirêkirina xa-
niyan bi dolar qedexeye, kirêkirna 
dikana niha biryara bi dolar ve 
hatiye erêkirin. “ 

Şêxmûs Mihemed Macid Cuma Kewser Xidir

Em dinivîsin ku li Sûriyê çarese-
riyek xwe bispêre dewletan pêk 
nayê. Em vê yekê valavala nabêjin. 
Îro dewletên mezin ên cîhanê û 
koalîsyon li Sûriyê ne, lê çareseri-
yek li holê tune ye. Ji ber ku dewlet 
polîtîkayên li gorî berjewendiyên 
gel nameşînin. Desthilatdarî û 
berjewendiyên xwe esas digirin. 
Berjewendiyên DYE, Rûsya, Îran û 
Tirkiyê nabin yek. Hêzên dijberî hev 
û rikberiyek tund dimeşînin dê çawa 
ji bo aştî û demokrasiya Sûriyê lihev 
bikin?
Bûyerên rojên dawî li Dêrazorê 
pêkhatin gotinên me rast derdixin. 
Gelê Dêrazorê qasî tê xwestin neha-
tiye birêxistinkirin û perwerdekirin. 
Li wir hinek kesên di rêveberiyê de 
karbidestiya xwe xirab bikaranîn, 
sûd wergirtin û zext li gel kirin. Li 
şûna berjewendiyên gel ketin pey 
berjewendiyên xwe. Yên li derdorê 
xwe komkirîn, hem sûd dane wan 
hem jî ew kirin çete û bi xwe ve dan 
girêdan. Dema destwerdan dihat ki-
rin jî tevlîhevî çêdikirin û hewl didan 
bi derdorên cuda re têkiliyan çêbikin. 

 QSD’ê xwest bi hêzên girêdayî xwe 
re ewlehiyê çêbike. Kesên ku erka 
xwe xirab bi kar anînîn ji kar hatin 
girtin. Ev kes û derdorên qala wan 
tê kirin beriya wê bi Şam û hêzên 
milîsan ên ji derve de hatibûn re têkilî 
çêkiribûn. Dihat zanîn ku ji aliyê van 
hêzan ve hatibûn bi çih kirin. Piştî ku 
ji bo ewlehiyê destwerdan hate kirin, 
demildest ji derve de destwerdana li 
Dêrazorê dest pê kir. Taybet jî di qada 
propagandayê de gelek agahiyên qirêj 
hatin belavkirin. Gotin şerê Kurd û 
Ereban derket û tevlîhevî çêkirin. 
Halbûkî tevahiya şêniyên herêmê 
Ereb in. Li herêmê Kurd tune ne. 
Tu sedemê ku şer di navbera Kurd û 
Ereban de derbikeve tune ye. 
Tiştên ku kirin propagandayeke kev-
nare ya Rojhilata Navîn e. Amûrên 
di dest de amede hene. Demildest 
nakokiyên netewperestî, cudahiya ol 
û mezheban tên bikaranîn û aliyan gur 
dikin. Rastiya di bin van propoganda-
yan de jî tenê şerê wan ê desthilatdarî 
û berjewendiyan e. Bûyer û 
tevlîheviyên hatine çêkirin çi bi gelê 
Dêrazorê dide qezençkirin? Bêguman 

ji derveyî zirarê tiştek din nade gel. 
Li herêmê hejarî û mercên zehmet 
ên jiyanî hene, dixwazin pevçûn û 
windahiya canî jî li ser zêde bikin. 
Rêveberiya Sûriyê demokratîkbûnê 
û civakek azad naxwaze. Dewletên 
hatine alîkariya wî bikin jî tu derdek 
wan ê demokrasiyê tune ye. Rewşa 
gel ne di xema wan de ye. Jİ bo vê 
hêzên xwe yên istixbaratî û milîsan 
kirin tevgerê. Rastî berovajî kirin, gel 
kiş kirin, hinek sîxwir xistin dewrê û 
tevlîhevî çêkirin.  
Vî gelî gelek êş ji pergala Baas a 
Sûriyê û netewperestiyê kişand. 
Welat hat ber hilweşînê. Beşek jê di 
bin dagirkeriya Tirk de ye. Idlib di 
bin dagirkeriya Tirk de ye û weke 
dewletek cuda tê rêxistinkirin. Bakur 
û rojhilatê welat jî di bin serweriya 
rêveberiya xweser de ye. Gelê Sûriyê 
di nava hejariyek dijwar de digevize. 
Weke ku ev pirsgirêkên mezin têrê 
nakin, pevçûn û tevlîheviyan çêdikin. 
Tiştên tên kirin xizmeta gel nakin. 
Yên ku dixwazin sûdê ji derfetê 
bigirin, ji bo tunekirina demokrasiyê 
ketine tevgerê. Yek ji armancên wan 
jî desteserkirina çavkaniyên herêma 
petrolê ye û derxistina QSD’ê ye. 
Dema wisa be, bi xwezayî dê DYE û 
koalîsyonê jî ji herêmê derbixin. Dê 
bi kevirekî li çend çûkan bidin.
Di heman wextê de Tirkiyê û çeteyên 
girêdayî wî êrişî Minbicê kirin. Tê 
fêmkirin ku biryara van êrişan di 

hevdîtinên çaralî de hatiye girtin. Di 
çend çeperan de êrişî herêmên xwe-
ser dikin û dixwazin bêîstiqrariyê ava 
bikin. Dixwazin feraseta “pêşeroja 
rêveberiya xweser tune ye, QSD’ê 
nikare we biparêze” ava bikin. Bi vî 
awayî yan dê gel koçber bibe yan jî 
radestî van hêzan bibe!
Dema gotin li Dêrazorê tevlîhevî 
heye, wezareta karê derve ya Tirk 
demildest kete tevgerê. Qaşo herêm 
di bin destê rêxistina terorê de ye! 
Xwe wisa dibînin ku wekî li Sûriyê 
ne dagirker in, weke tevlî karê hindir 
ên welatek din nebûne. Rûyê wan ê 
reş haj teniyê nîne! Hikumeta Tirk 
li cihê xwe natebite. Hefteya bûrî 
li Bexda û Hewlêrê bûn. Niha jî li 
Tehranê ne. Erdogan jî bi Pûtîn re 
hevdîtinan çêdike. Ev hewlên wan ji 
bo piştgirî girtina êrişa li dijî Kurdan 
e. 
Dewleta Tirk li gel tevahî lîstik, 
dagirkerî û êrişên xwe nekarî Kurdan 
bin bixe. Ji ber vê jî hewl dide bi 
hikumeta Şamê re li hev bike û wan 
jî berde ser serê Kurdan. Şam di rew-
şa heyî de dagirkeriya Tirk xetertir 
dibîne. Lê naxwaze Kurd azad bibin 
û Sûriye demokratîk bibe. Ji ber wê 
jî hewl dide nakokiyên Kurd-Ereban 
ava bike û gelan ji hev qut bike. Ji bo 
ev lîstok vala derbikevin, divê gelê 
Kurd û Ereb hişyar bin û yekîtiya 
xwe xurt bikin. 

Dê yekîtiya Kurd-Ereban 
lîstokan têk bibe

Volqan Elî

Dewleta Tirk û Biratiya Xwînê ya Bi DAIŞ’ê Re!Ilham Ehmed: Ji Mafê Gelê Siwêda 
ye xwe birêve bibe

Hevseroka Meclîsa Rêveber a MSD’ê Ilham Ehemd piştevaniya xwe ya bi tevgera Siwêda re anî ziman û got 
tu têkiliya wan bi tevgera wir re tune, lê piştgiriya daxwazên gel dikin û destnîşan kir ku hikûmeta Şamê hîn di 
serdema beriya 12 salan de jiyan dike.

Dewleta dagirker a Tirk, di zivista-
na sala 2018’an de Efrîn dagir kir. 
Piştî wê jî Girê Spî û Serê Kaniyê 
dagir kir, du armancên dewleta 
dagirker hebûn. Ya yekê, hedef 
a bi demkurtî bû; ya duyemîn jî 
hedefa bi demdirêjî bû... Hedefa wê 
ya bi demdirê jî çi ye? Em ê ji ya 
duyemîn dest pê bikin: Gelên Roj-
hilata Navîn jê ne xerîb in: Bûyera 
Hatayê; bi taybetî jî Ereb û Kurd vê 
karasatê baş dizanin. Ji ber ku li 
vê herêmê Erebên Elewî û Kurd bi 
piranî dijîn. Gotineke pêşiyên Tirk-
men û gelên bin destê Osmanî de 
heye, ji bo merkeza împaratoriyê 
dibêjin “li cem Osmaniyan dek û 
dolap, fenûfît xelas nabin”. Bi kurtî 
ev wekî bûyera Antaqya-Hatayê 
tê zanîn. Ev bûyer çi ye? Ji beriya 
sala 1939’an, li wê derê bi lîstokekê 
komareke serbixwe hatibû avakirin. 
Sala 1939’an qaşo refarandumek 
tê çêkirin û biryar derdikeve ku 
Antaqya-Hatay tevlî komara Tirk 
bibe. Di encamê de bêyî ku bi 
şer û şûr re mijûl bibe, dewleta 
dagirker erdên ku hespê xwe lê 
dibezîne mezintir dike. 
Vaye hedefa duyemîn a dew-
leta dagirker a Tirk ev e. Ji wê 
ye ku ew ê piştî vê rewşa Efrîn, 
Girê Spî û Serê Kaniyê, van er-
dan tevlî dewleta Tirk bike. Eger 
rewşa siyasî ya cîhanî-heremî ji 
bo vê yekê dest nede jî, niyeta 
wê ew e ku vê pêvajoyê heta ji 
destan tê dirêj bike. Di vê navberê 
de ji bo ku entegrasyonekê ka-
ribe pêk bîne, pişaftin, komku-

jiya civakî û xwezayê, guhertina 
demografyayê û bi hezar curên 
din lîstokan diceribîne. Herêmek 
ku bi pişaftin, komkujî û guherti-
na demografîk hatiye ‘nermkirin’ 
di fermiyeta cîhanê de ne pê ve 
girêdayî jî be, zêde ferq û cudahiya 
wê nake. Mînak, Qibris… Ev der 
qaşo welat û herêmek ji Tirkiye 
cudatir e. Lê di rastiya xwe de ji 
rêveberiya wir bigre, heta bi maf-
yaya wê derê jî bi dewleta Tirk ve 
girêdaye. Hemû karên xwe yên 
qirêj li bakurê vê cezîrê pêk tîne. 
Hedefa yekemîn a dewleta Tirk jî, 
Dîsa, sazîbûna gelê Kurd têk bibe, 
hêviya wan a bi serkeftinê zeyif 
bike. Ji bo çeteyên wekî DAIŞ, El-
Nusra û rêxistinên din ên cîhadîst 
cih û war peyda bike. Ev hevoka 
dawî ruxmî ku wekî gotin li dawiyê 
hatine rêzkirin jî, lê wekî hedefa 
dewleta Tirk ya herî şênber bûyî 
jî ev e. Yanî ev hedef, niha di van 
rojên dawî de teşhîr bûye. 
Piştî ku Efrîn, Girê Spî û Serê 

Kaniyê hatin dagirkirin, DAIŞ jî di 
nav de gelek rêxistinên cîhadîst li 
herêmên navborî hatin amedekirin, 
perwerde bûn. Hedefa yekemîn 
a dewleta Tirk bû, ev ê kêrî çi 
were? DAIŞ û rêxistinên din ên 
selefî, li beramberê azadiya gelan 
û mirovahiyê bi rik in. Dewleta da-
girker a Tirk jî wisa ye. Wê demê 
dewleta Tirk dikarîbû van bi kar 
bîne. Ma em vê ji ku dizanin ku 
di navbera van herdû hêzan de 
biratiyekî li ser girêdana xwînê 
heye. Çeteyên DAIŞ’ê dema li xwe 
mukur tên dibêjin; “Armanca me 
ew bû ku em êrîşê Şamê bikin, lê 
dewleta Tirk berê me da Kobanê 
ya Kurdan”. Piştî ku Kobanê ji 
xeyalên dewleta Tirk re bû go-
ristan, YPG-YPJ’ê hin herêmên ji 
aliyê DAIŞ’ê ve hatibûn dagirkirin 
ên gelê Ereb lê dijîn jî rizgar kirin. 
Herî dawî li ser erdê serweriya 
DAIŞ’ê ya li Dêrazorê jî 2019’an 
de hate têkbirin. Di encamê de 
hakimiyeta li ser erdê ya DAIŞ’ê 

nema. Lê hin herêmên Dêrazorê 
pir zeyif jî be, hebûna xwe do-
mandin. 
Di vê navberê de dewleta Tirk vala 
nesekinîbû. Piştî ku bajarê Reqa û 
gundewarên wê hatin rizgarkirin 
(2017), dewleta dagirker jî Efrîn 
dagir kir. Angu wekî hedefa xwe 
ya duyemîn, hewl da ji bo hêzên 
Selefî hêlînekê çêke. Dîsa dema 
2019’an de beşeke Dêrazorê azad 
bû, DAIŞ’ê derbeyeke mirinê xwar, 
dewleta Tirk a faşîst gihaşt hawara 
wê; wê payizê Girê Spî û Serê 
Kaniyê dagir kir. Em nabêjin tenê 
ji bo hêzên selefî ev kar kir; me 
destpêkê li ser lîstokên dewleta 
Tirk çend tişt gotibûn. Eger kari-
be ew ê wan deran bike Hataya 
duyemîn; eger nebe wê demograf-
ya û ekolojiya wan deran biguhere, 
diguhere jî û bike sergoya xwe. 
Di encam de li herêmên dagirkirî 
yên Rêveberiya Xweser, bi temamî 
di bin kontrola dewleta Tirk de 
çeteyên DAIŞ’î hatin gihandin. Ev, 
derbasî aliyê Dêrazorê hatin kirin. 
Ev herêmên Dêrazorê hem ji bo 
çeteyên DAIŞ’ê û hem jî bo mafya-
ya bi karê muxaderat re mijûl dibe, 
kirin merkez. Li ser serê ewlekariya 
gelê herêmê bû xetereyek. Ji ber 
vê yekê QSD’ê di van rojên dawî 
de bi navê ‘Xurtkirina Ewlehiyê’ 
oporasyoneke daye destpêkirin. 
Armanc ewlekariya gelan e; hedef 
ne tenê gelê Kurd yan jî gelê Ereb 
e; ewlekariya her duyan jî bi hev 
ve girêdaye.

Hevseroka Meclîsa Rêveber a 
MSD’ê Ilham Ehmed derbarê 
xwepêşandanên gel ên li Siwêda 
û bandora wê li ser rewşa tevahî 
Sûriyê bersiva pirsên rojnameya 
Ronahî da. Ilham Ehmed piştgiriya 
xwe ya bi daxwazên gel re anî ziman 
û got ku li her devereke Sûriyê civak 
dikare bi xwe rêveberiya xwe bike 
û pirsgirêkên xwe çareser bike.
Ilham Ehmed her wiha da zanîn 
ku sîstema Rêveberiya Xweser a 
Bakur û Rojhilatê Sûriyê ezmûneke 
û her kes dikare sûdê jê werbigre.

1- Piştî 12 salan tevgera gel 
li Siwêda û herêmên din êna 
başûrê Sûriyê geş dibe, hûn 

van geşedanan çawa 
dinirxîn in?

Kirêza Sûriyê ku 12 sal in li pişt 
xwe hişt, îro dikeve rewşeke nû de, 
em dibînin li Başûrê Sûriyê careke 
din geşedanên nû diqewimin. Em 
vê gavê wiha dikarin bi nav bikin, 
êdî di hemû Sûriyê de neslên nû 
derdikevin. Em dibînin çawa di 

rewşa aborî û siyasî de guhertin 
çêdibin, di hemû aliyan de jî guher-
tin çêdibin. Lê heta niha hikûmeta 
Sûriyê xwe li ber van guhertinan 
bê helwest dimîne û di xwe de jî 
guhertinekê çênake. Berûvajî wê 
hîn zêdetir di girtina desthildariyê 
de radîkal bûye. Ji xwe re mijara 
desthildariyê kiriye wekî namûsê 
û li gorî wê jî tevdigere.
Gelê Sûriyê jî di rewşeke wiha de 
dibîne di cîhanê de çi guhertin 
çêdibe û di Sûriyê de heta niha 
tu guhertin çênabe. Berûvajî wê 
dibîne hîn zêdetir gel ji rewşên 
abûrî, civakî û siyasî de zehemtiyan 
dibîne. Di herêmê de paşketin û 
kirîzên mezin têne jiyankirin. Ci-
vak nikare zextên zêde yên li ser 
heye tehemûl bike. Niha civak bang 
dike, behsa birçîbûnê, mafê, rewşa 
aborî dike, ev jî di diruşmeyên di 

çalakiyên gel de têne avêtin, diyar 
e. Em dinerin behsa rewşa aborî 
dikin, behsa ne navendîbûnê û 
çareseriyê dikin. Ji hikûmetê re jî 
dibêjin heger hûn nikarin çareser 
bikin, rêveberiyê bide em dikara-
rin xwe birêve bibin û çareseriyan 
peyda bikin û rewşa xwe çareser 
bikin. Serhildanên heyî jî niha bi 
vê ve girêdayî ne. 

2- Dewleta Tirk di dema 
tevgera gel a li Başûrê 

welat geş bûye, lez daye 
vegerandina bi darê zorê ya  

koçberên Sûriyê  û guhertina 
demografî li herêmên 

dagirkerî zêde kiriye, ev çiqas 
metirsîdare?

Dewleta Tirk esas vê pirojeya wê 
bi rengekî hîn zêdetir guhertina 
demografîk û bi rengekî plankirî 
dimeşîne. Bi taybet piştî van demên 
dawî ku cîhan bi serhildanên Siwêda 
û herêmên din mijûl dibin. Wiha jî 
bi dizî dixwazin sîstema xwe pêk 
bînin. Wan xelkên bi qaçaxî koçberî 
Tirkiyê dibin bi îdaya iqameyên 
wan tine vedigerîne. Esas ew ne 
tenê kesên iqameyên wan tunene 
vedigerînin, lê belê di bin re kesên 
bi îqame û bi salan derbasî Tirkiyê 
bûne jî vedigerîn in.
Bi alîkariya hin welatên ereb jî wan 
li herêmên dagirkirî bi cih dikin. 
Tişta dewleta Tirk dike pir xetere, 
ew bi dizî dixwaze û bêyî bibe roje 
pirojeyênx we di bin re pêk bîne, 
lê di esas de ew projeya xwe li ber 
çavên cîhanê pêk tîne. Di rewşa 

heyî de dixwaze vê bi lez bi encam 
bike. Ev gelekî xetere û metirsînê 
li ser tevahî Sûriyê çêdike.

3-Ji Bakur û Rojhilatê Sûriyê 
û Rêvebetiya Xweser tevgera 
gel li Siwêda çiqas giringe? 

Li Siwêda tevgera gel wekî ya 
Bakur û Rojhilatê Sûriyê ye, gel 
dixwaze herêmên xwe bi rêve 
bibe. Tevî hemû kêmasî, tengavî 
û bê derfetiyan gel herêmên xwe 
birêve dibe. Tevgera gel a li Siwêda 
gaveke giring nîşan dide ku gel 
çiqasî dikare xwe bi rêve bibe. Di 
heman demê de diyar dibe çiqas 
gel dikare herêmên xwe biparêzin. 
Ev derfetke ku tecrubeyên wiha li 
herêmên din ên Sûriyê jî çêbibe. 
Gerek ev bi tensîqa bi navendê re 
jî pêk were. Rêveberiya Xweser jî 
gavea yekem e, bi xwe çareserkirina 
pirsgirêkên xwe û xwe birêvebirin 
li gorî teybetmendiyên her kesî. 
Wiha jî rê li ber destê xerîb ku 
destwerdanê bikin tê girtin. Bi rastî 
jî ev ji gelê Siwêda re jî tecrubeyeke 

ku ew jî li gorî teyabetmendiyên 
xwe birêve bibin.

4- Hûn çi dikarin ji gelê 
Siwêda re bikin û tensîqek 

heye ji bo parvekirina ezmûna 
xweseiyê yan na?

Em wekî meclîsa Sûriya Demokratîk 
(MSD) bi hemû gelê Sûriyê re kar 
dikin, em dixwazin bi awayekî aş-
tiyane pirsgirêkên xwe çareser bi-
kin. Ji ezmûnên hev sûd wergritin. 
Wiha jî em hewl didin ku ezmûna 
Rêveberiya Xweser li herêmên din 
ên Sûriyê sûd jê were girtin, her 
herêmek li gorî taybetmendiyên 
xwe xwe birêve bibe û  hemû 
pirsgirêkên xwe çareser bikin. Me 
destwerdana tu herêman ne kiriye 
û em nakin jî.

Armanca me pênasekirina tecru-
beya em jiyan dikin bi re ye. Her 
herêm jî dikarin bi hêza xwe ya 
civakî hemû pirsgirêkên xwe çare-
ser bikin û nehêlin tu destserdanek 
derve di herêmên wan de çêbibe.

5- Israra hikûmeta Şamê di ne 
qebûlkirina çaresriyê de wê rê 

li ber çi veke? 

Em her di israra çareseriyê de ne, 
me dixwest rêjîm gavan bavêje û rê 
li ber guhertina demokrafîk bigre, 
lê tevî ev 12 sal di ser rewşa heyî ya 
Sûriyê re derbas dibin jî hîn di çerxa 
xwe digere. Ew hîn di noqteya sifrê 
de ne. Wiha nêz dibe wekî tiştek di 
Sûriyê de çênebûye. Yenî hîn jî wiha 
li merselê dinerin û hîn jî rastiyên 
heyî ji ne dîtî ve dihesibîne. Ev jî rê 
li ber bê bawerî û ev jî gelek zirar 
dide binesaziya civaka Sûriyê û rê 
li ber şerê navxweyî vedike û rê li 
ber ketina civakî vedike. Di heman 
demê de rê li ber şerê navxweyî 
û kîn û nefreta di navbera netew 
û mezheban de vedike.
Di heman demê de rê li ber dest-
werdana derve vedike  û dibe se-
dem rê li ber pêvajiyên nû yên 
şeran vedibe. Ji ber wê divê rêjîm 
xwe bighîne wê baweriyê ku ji bilî 
maseya danûstendinê tu riyên din 
tune ne. 

6-him alîgirên hikûmeta Şamê  
û alîgirên Tirkiyê tevgera 

Siwêda bi we û Amerîka ve 
girêdidin, armanca wan ji van 

tewanbariyan çiye? 

Me dudaxeleya rewşa hindirîn 
a Siwêda ne kiriye, tişta heyî 
danûstendina me bi wan re heye 
û me piştgiriya xwe ya menewî 
pêşkêşî wan kiriye. Em dibînin ku 
di rabûna xwe de mafdar in. Em 
xwe li kêleka wan dibînin, heger 
rewşeke aborî hebe em bi hev re 
ne û heger rewşeke mafan hebe 
em bi hev re parve dikin. Em xwe 
di bin bar dibînin, em xwe di ber-
pirsyar dibînin. JI bo di rewşên 
herî zehmet de em karibin bi hev 
re kar bikin.
Dema tewanbariyên wiha çêdibin, 
pir rehet dewleta Tirk û dijberên 
din dixwazin wiha nav lê bikin ku 
ew xweseriyê wekî parçebûn bi nav 
dikin. Yenî heger SIwêda bixwaze 
ji Sûriyê parçe bibe, wê bi ku ve 
biçe. Ev îdayên ne meqûl in, tiştên 
ne di cih de ne. 
Tewanbariyên wiha esas naghêjin 
encamê, ji bo ji berpirsyariyên xwe 
birevin tewanbariyên wiha davêjin.

Dilyar Cizîrî

QSD’Ê PLANA 
HERÎ QIRÊJ 

A ASTANA 
TÊK BIR

Hikumeta Şamê, Dewleta Tirk 
û hin aliyên din ku di çarçove-
ya civînên Astana dighêjin hev 
bi planên qirêj xwestin aramî 
û ewlekariya herêmên Bakur û 
Rojhilatê Sûriyê têk bibin. Ev jî bi 
taybet dema dîtin gelê Siwêda li 
dijî hikûmeta Şamê xwepêşandan 
kirin û Rêveberiya Xweser ji xwe 
re wekî ilham nîşan da. 
Aliyên behsa mijarê komên 
DAIŞ’ê li bejahiya rojavayê 
Dêrazorê bi cih bibûn, her wiha 
komên girêdayî kesê bi navê Raxib 
El-Beşîr bi Ibrehîm El-Hifil û 
kesê bi navê Ebû Xewla ku serokê 
Meclîsa Leşkerî ya Dêrazorê bû, 
re hatin cem hev. Plana bi civînên 
veşartî yên di navbera çeteyan de 
destpê kir. Piştî wê Ebû Xewla ku 
gerek di nava QSD’ê de be dest bi 
planan kir, gelek çekdarên girêdayî 
wan li dijî hêzên QSD’ê êriş pêk 
tanîn û gelek binpêkirin û sûcên 
wan ên wekî bazirganiya madeyên 
hişbir, qaçaxçî û zexta li dijî gelê 
herêmê dest pê kir.
Eşîr û rûspiyên Dêrazorê ji ferman-
dariya QSD’ê xwestin wan ji zulim 
û bê exlaqiya Ebû Xewla û komên 
girêdayî wî xilas bikin. QSD’ê 
li ser daxwaza şêniyên herêmê 
Opersyona ‘Xurtkirina Ewlehiyê’ li 
Dêrazorê û Hesekê da destpêkirin. 
Di vir de plangeran beşê duyemîn 
ê plana xwe dan destpêkirin û xwes-
tin aloziya heyî wekî şerê kurdan 
li dijî eşîrên herêmê yên ereb de 
nîşan bidin.
Wiha komên mezin çekdarên bi 
çekên giran ji rojavayê Firatê anîn 
herêmê, hin bajarên li ser xeta avê 
wêran kirin. Sazî û dezgehên sivîl 
talan kirin. Hin kes li dora xwe 
kom kirin û xwestin proveqesyonê 
mezintir bikin. QSD’ê ku ji hemû 
pêkhateyan hatiye avakirin û di 
şerên herî mezin de isbat kir, dika-
re li dijî hemû hewldanên têkbirin, 
berxwe bide û herêmê biparêze, vê 
carê jî hêza xwe nîşan da.
Ji ber komên çekdar sivîl wekî 
mertal bikar anîn, şervanên QSD’ê 
ji gelek bajarokan vekişiya û care-
ke din dest bi hemleya paqijkirinê 
kir. Dewleta Tirk ku beşekî serke 
yê plane ye, li gundên Til Temir, 
Minbic û Girê SPî êrişên berfireh 
pêk anî. Li van eniyan jî şervanên 
meclîsên leşkerî yên girêdayî 
QSD’ê karîbûn êrişkaran têk bibin 
û zêdeyî 50 çete kuştin. Bi dehan 
birîndar kirin.
Di çarçoveya vê planê de hêzeke 
mezin a ragihandina dijber ket 
dewrê û xwestin wiha nîşan bidin 
ku hêza QSD’ê têk diçe, parçebûn 
tê de çêdibe û hejmarek mezin 
a sivîlan kuştine. Plana wan bi 
xurtiyeke mezin hate meşandin û 
bandor li hin kesan jî hat.
Lê şervan û fermandariya QSD’ê 
di çarçoveya deh rojan de 
karîbû planê vala derbixe. Hemû 
ragihandinên xizmeta şerê taybet 
dikir, derewîn derxist. Bajarokên 
Dêrazorê yek bi yek ji çete-
yan paqijkirin. Wê xebatê hîn jî 
didomînin.
Hêza QSD’ê careke din bi tîpên 
zêrîn xalek din li destkeftiyên xwe 
zêde kir. Wiha jî peyam da şêniyên 
Siwêda û herêmên din ên Sûriyê 
ku tekane riya çareseriya aloziya 
Sûriyê sîstema Rêveberiya Xwe-
ser e. Şervanan çawa di têkbirina 
DAIŞ’ê de peyam dan cîhanê, îro 
careke din isbat kirin hêza xwe 
dispêre biratiya gelan wê tu carî ne 
fitne û ne êrişên dijberiyê wê têk 
bibin.

Hewldanên 
Rêber Apo 
yên ji bo 

aştiyê
Farûk Sakik

Piştî komara Tirk hat avakirin ji bo 
Kurdan û Kurdistanê pêvajoya red, 
înkar û asîmîlasyonê dest pê kir. 
Hemû serhildanên li hemberî vê 
xiyaneta dewleta Tirk bi ser neketin. 
Hewldanên ji bo doz bêyî şer were 
çareserkirin jî encam negirtibûn.
Tevgerek bi navê PKK û rêberek 
bi navê Abdullah Ocalan derket, ji 
bo vê pêvajoyê bide seknadin, di 
sala 1984’an de şerê çekdarî dan 
destpêkirin.
Sal û dem derbas bûn têkoşîna Kur-
dan hin encam girtibûn. Rêber Apo 
ji bo ku şer bi dawî bibe û mirovahî 
zêdetir êş nebîne ketibû nav hewlda-
nan.
Di salên 1993 û 1996’an de ji bo 
çareseriya doza Kurd agirbest îlan 
kiribû. Di nav dewletê de klîkek hebû 
di şer de israr dikir. Ji bo vê yeke 
bang û hewldanên Rêber Apo jî bê 
bersiv man.
Û sal 1998, 1’ê Îlonê, di Roja 
Aştiyê ya Cîhanê de Rêber Apo di 
televîzyona MED TV de dîsa agirbest 
îlan di kir.
Ewroj li studyoyê MED TV gelek 
rojnamevanên cîhanê û Kurdistanê 
hebûn. Ji van kesan yek jî Tayfûn 
Talîpoglu bû. Pirs dikir piştî evqas 
şerî û windahiyan çima agirbest? 
Çima aştî?
Rêber Apo xiyaneta Tirkan bi bîr 
dixist û digot: “Bi tenê ji bo parastina 
xwe ya rewa, ji bo bidestxistina mafê 
xwe yên xwezayî, ji bo ku em îmha 
nebin, me rêbaza parastina mecbûrî 
tercih kir. Neyê jibîrkirin ku her 
tiştê me hatiye înkarkirin. Ma me li 
ber xwe nedaya me yê çi bikira. Lê 
em gihîştine encamek ku îro pêde 
bi riyên diyalogê ev doza Kurdistan 
were çareserkirin. Em ji ber ku xurt 
in an jî qels in banga aştiyê nakin. Ji 
destpêka dîrokê heta niha bi tu awayî 
çavê me ne li axa kesî, ne li azadiya 
kesî bû. Em gelekî ne ku aştiyeke 
mayînde tercîh dikin.” 
Dema Rêber Apo ev peyam dida 
di siyaseta Tirkiyê û ya cîhanê de 
pêvajoya komployê destpêkiribû 
jî. Mehek piştî vê peyamê di 9’ê 
Cotmehê de Rêber Apo ji Rojhilata 
Navîn berê xwe da Ewrûpa.
Rêber Apo bi Komploya Navneteweyî 
15’ê Sibatê re û piştî anîna Tirkiyeyê 
şûnde bangên xwe yên ji bo aştiyê 
domandin. 
Di Newroza 2013’an de banga wî 
wek ‘manîfestoyeke aştiyê’ bû. 
Lê bersiv: Di sala 2015’an de, di 
meha Hezîranê de şer ji nû de dane 
destpêkirin.
Îro gerîla li hember çanda dewleta 
Tirk a îmhakirinê, şerê parastina rewa 
dike. Kurdan tu carî ji bo însan biku-
jin şer nakin. Gerîla ji bo zêde însan 
neyên kuştin şer dike û canê xwe feda 
dike.
Li Tirkiyê her tim desthilat ji bo 
berdewamiya îqtîdara xwe di berde-
wamiya şer de israr dikin. Di salên 
90’î de Tansû Çîller û ekîba xwe. Îro 
jî Erdogan û ekîba xwe di şer de bi 
israr in.
Rast e di şeran de mirov nikare ji 
dijminê xwe re bibêje şer bide sek-
nandin. Lê Rêber Apo bi hewldanên 
agirbestê dixwest ku peyva aştiyê ku 
ji bîr kirine bi bîra wan bixe. Şensekî 
nû dida aştiyê.
Lê hin hêzên cîhanî ku di vî şerî de 
teref in, ew jî li dijî hewldanên Rêber 
Apo yên aştiyê ne. Bi taybetî di 
serdemên ku aştî diket rojeva PKK’ê 
dewleta Almanya dozaja êrişên ser 
Kurdan zêde dikir.
Ji bo van hewldanên Rêber Apo, Kurd 
û dostên xwe her sal di 1’ê Îlonê de bi 
bîra mirovahiyê bixin, dubare dikin. 
Min jî bi vê niyete ev nivîs nivisî.


